Тәуелсіз елдің тірегі – білімді ұрпақ

(зияткерлік сайыс)

Мақсаты: Жас  ұрпақты өз Отанын құрметтеуге  және әр пәндер бойынша алған білімдерін жүйелей отырып,  оқушылардың  ақыл-ойын,  байқағыштық  қабілеттерін, өз бетінше жұмыс істей білуін, ізденушілігін  дамытып, қиялын  ұштау. Зияткерлік , ақпараттық және мәдениеттілікке тәрбиелеу.

Түрі: зияткерлік сайыс

Көрнекілігі: интерактивті тақта, жұмбақтар,  бағалау парағы, үзінділер, презентация. 
Сабақтың түрі: топтық жұмыс
Сайыстың   жоспары:

1. «Білімпаздар, зерделілер, алға!/» сұрақ-жауап/

2. «Ойлан,тап!»  /мәтіннен үзінді/

3. «Көп тілді білу- өмір талабы» /жұмбақтың шешуін үш тілге аудару/

4. «Айшықты сөздер» /тұрақты сөз тіркесінің мағынасын табу/
4. «Білгенге маржан» /пән бойынша сұрақтар/

5.Марапаттау

Сайыстың барысы:

    - Құрметті ұстаздар, ата - аналар, оқушылар! Еліміздің болашағы тек қана білімді жастар екені даусыз. Осы мақсатпен 4 - ші сынып оқушыларының арасында «Тәуелсіз елдің тірегі – білімді ұрпақ» атты зияткерлік сайысын өткізгелі отырмыз.
Көңілді тапқыштар, алғырлар,
Бар өнерін алдарыңа салады.
Кім білімді, көп оқыған болса егер,
Бүгінгі күн жеңімпазы болады.
- Ең алдымен сайысқа қатысушылармен танысып өтейік.
1 «Жігер» тобы
2 «Болашақ» тобы
3 «Білім» тобы
- Мемлекетіміздің ертеңі сендерсіңдер. Біздің міндетіміз сапалы, білімді жастарды тәрбиелеу.
Әділқазы алқасына бір сәлем!
Әділдікке бас иеді күллі әлем!
Жүйрік озар сайыстарда неше бір.
Сарапқа сап әділдікпен шеше біл!
Сайыстың әділ бағасын беретін, әділқазы алқасымен таныс болыңыздар.
 (Әділқазылар алқасын сайлап аламыз. )

Бұл ғасыр – білімділік ғасыры

Білімдінің мерейі өсті, тасыды

Ендеше  ойлы болсаң озайық шауып,

Тәуелсіздіктің біз болайық жалыны деп   сіздерді білім бәсекесіне шақырамыз. 

1-айналым «Білімпаздар, зерделілер, алға!»

Сұрақтар:

1-топқа:

1. Жер көлемі жағынан Қазақстан нешінші орында? (9) 
2. Еліміздің оңтүстік астанасы:  (Алматы)

3.Қазақ елінің тұңғыш президенті Н.Назарбаев қашан дүниеге келді? 
(1940 жылы шілденің 6-шы жұлдызында) 
4. Астана қаласының символы: (Бәйтерек)

5. Үш жүздің басын қосқан хан (Абылай хан)

6. 1993 ж. 15 - қарашада болған оқиға (Валюта енгізілді) 

2-топқа:

7. Еліміздің тәуелсіздік алған күн (1991 ж. 16 желтоқсан) 

8. Еліміздің рәміздері қашан қабылданды? ( 4 маусымда)
9. Н. Ә. Назарбаев қай жылы тұңғыш рет елбасы атанды? 
(1991 жылы 1желтоқсан) 
10. Астана қаласының бұрынғы атауы /Целиноград/ 

11. Тәуелсіз еліміздің тарихында тұңғыш рет Байқоңырдан ғарышқа ұшқан қазақ батыры кім? (Т.О.Әубәкіров)
12. Елбасының толықтыруымен өңделген Ш. Қалдаяқовтың “Менің Қазақстаным” әні қай жылы Әнұран ретінде қабылданды? (2006 ж)

3-топқа:

13. Тәуелсіздіктің символына айналған Алматы қаласындағы ескерткіш (Тәуелсіздік монументі)

14. Қазақстан Республикасында Тілдер күні мерекесі қашан тойланады? (22-қыркүйек)

15. Елбасымыздың мамандығы: (Инжинер - металлург) 

16. Дәстүрлі діни конфессия басшыларының жиналыстары өткен Астана қаласындағы пирамида түріндегі ғимарат қалай аталады? (Бейбітшілік пен келісім сарайы )
17. 1995 жылы Қазақстанда қай ұлы тұлғаның 150 жылдығы ЮНЕСКО көлемінде аталып өтілді? (Абай Құнанбаев)

18. Қазақ ғылым академиясының тұңғыш академигі? (Қ.Сәтбаев)

2- айналым «Ойлан, тап»
      Бұл кезеңде ұлы ақын-жазушыларымыздың шығармаларынан үзінділер беріледі. Әр топқа 1 шығармадан үзінді (өлең, әңгіме) беріледі. Үзіндіні оқып, шығарманың атын және авторын табу қажет. Әр дұрыс жауапқа 2 ұпайдан. Егер шығарманы тауып, авторын таба алмаса 1 ұпай береміз.

1- топ

      -«Қорқарың бар, қораға кірме» деген біздің қазақта мақал бар. Анатолий, сен жұдырығыңда офицердің сыртынан түйгенше, батыр болсаң, айтарыңды неге көзіне айтпайсың? Ал қорқарың бар, қолыңа ие болуың керек еді. Өз кінәңді де қорыққаныңнан мойындамадың сужүрек!   (С.Бегалин «Қырдың жас түлегі»)
2-топ

    Аттылар үйдің сыртына келе бергенде, алдарында, сол үлкен үйдің күншығыс жағына тігілген қонақ үйдің екі арасында бұларды күткен бір топ адам тұр екен.  Жаңағы шешелерден басқа жеңгелер, бірен-саран тыста жүрген шал-кемпір, онан соң осы ауылдың барлық үйлерінен шығып, жүгірісіп келіп жатқан балалар бар. Бұл топқа қарай ауылдың үлкендері де жан-жақтан дабырлап сөйлеп, ағылып келіп жатыр. (М.О.Әуезов «Жолда»)

3-топ

-Тізімнен өшірілген болса, қайта жаз. Кедей балалары да оқу керек. Мына балаға көзіңнің қырын сала жүргейсің,-деді. Мен бұл сөзге қатты қуандым. Қуанғандығым сонша, алдымда тұрған дөңгелек қара сақалды дембелше келген адамды құшақтап сүйіп алуға сол минутта әзір едім. Бірақ, балалық, ұялшақтық жеңген мен іркіліп қалдым. 

(Спандияр Көбеев «Орындалған арман»

3-айналым «Көп тілді білу- өмір талабы». 

     «Адам өмірінің шегі бар, ал білімнің шегі жоқ»- деп атап өткен Елбасы оқушыларды ғұмыр бойы білімнің тұңғиығына терең үңілуіне шақырды . Мемлекеттік тіл – мемлекет құрушы ұлттың тілі,   ал, орыс тілін білу – ұлы байлық. Ағылшын тілі ілгерілеушілік пен технологиялардың тілі  болғандықтан, біз оны үйренуге тиіспіз. Ал қазақ тілі барлық Қазақстанды біріктіріп, жақындастырып өзара түсіністік пен сүйіспеншілікке жетелейді, - дейді елбасы Н.Ә.Назарбаев Ендеше келесі кезекті « Көп тілді білу- өмір талабы» атты бөлімге берейік.Әр топқа үш жұмбақ беріледі. Жұмбақтың шешуін тауып үш тілге аударады.

1-топқа:

1. Қабат-қабат қаттама, ақылың болса аттама. ( Кітап- книга- book)  

2.Қалқиып екі құлағы,

  Елеңдеп, қорқып тұрады. (қоян-заяц-rabbit)

3. Екі аяқпен  кезек-кезек тебеді,

    Зыр  жүгіре  береді

    Ол  тынымсыз  домалап. (доп-мяч-ball)
2-топқа:

1.Жұқа тақтай бөлшегі

   Ұзындықтың  өлшемі. (сызғыш-линейка- ruler)
2.Жолбарыстан  аумайды,

    Тышқандарды аулайды.(мысық-кошка-cat)

3.Бұлаңдаған құйрығы,

   Бір алдарлық қулығы.(түлкі-лиса-fox)

3-топқа:

1.Тілі жоқ өзінде , сөзі бар ізінде. (Қалам- ручка- pen) 

2. Тұмсығымен қозғалар, соңынан аппақ із қалар. (Бор- мел- chalk) 
3. Таңмен көзін ашады, әлемге нұрын шашады.             (күн-солнце -day)
4-айнылым «Айшықты сөздер»

      Бұл тапсырмада бірнеше  тұрақты сөз тіркестері беріледі. Әр топқа 4  сөз тіркесі беріледі. Ойланып, мағынасын айтуларың керек.  Әр дұрыс жауапқа 2 ұпайдан қойылады. 

1-топ:

1.Қабағынан қар жауды (ашуланды)

2.Бетінен оты шықты(ұялу)

3.Ит өлген жер (алыс)

4. Жүрегі тас төбесіне шықты      (қорықты)

5.Үріп аузына салғандай (әдемі)

2-топ:

1.Төбе шашы тік тұрды (қорықты)

2.Көзді ашып-жұмғанша (тез,лезде)

3.Таяқ сілтем жер (жақын)

4. Қас пен көздің арасында  (тез, жылдам, лезде)

5.Ешкімнің ала жібін аттамайды (қиянат жасамайды)

3-топ:

1.Төбесі көкке жетті (қуанды)

2.Ине шаншар жер жоқ (бос жер жоқ)

3.Қой аузынан  шөп алмас (жуас)

4.Ат құлағында ойнайды       (шабандоз)

5.Мойны жар бермеді (жалқау)
5-айнылым «Білгенге маржан»


    Бұл кезеңде ұяшық таңдау керек. Әр ұяшықтың астында пән аты бар. Топқа таңдау барысында қай пән келсе, сол пәнге байланысты сұрақтарға жауап береді. Егер жауап бере алмаса, келесі топ жауапты сатып ала алады. 

Математика 10 20 30 40 

Ана тілі 10 20 30 40 

Қазақ тілі 10 20 30 40
Математика

10. Үстелдің 4 бұрышы бар, бір бұрышын кесіп тастағанда оның неше бұрышы болады? (5)

30.700 бен ойлаған санның бөліндісі 10-мен 7-нің көбейтіндісіне тең. Ойлаған сан қандай сан? (10)
40.  Ара қашықтығы 625 км екі ауылдан бір мезгілде екі жүк машинасы шықты. Біріншінің жылдамдығы 65 км/сағ, ал екіншінікі 60 км сағ.Олар неше уақыт өткен соң кездесті?  (5 сағат)
Қазақ тілі
10. Дыбыс үндестігі дегеніміз не? (Дауыссыз дыбыстардың бір-біріне ықпал етіп, өзара үндесіп айтылуы)

20. Сөйлемдегі жалқы есімді тап:

 Жазғы демалыста мен Баянауылда дем алдым. (Баянауылда)
30.Ойдың долбармен немесе сенер-сенбестікпен айтылғанын білдіретін қыстырма сөздерді ата. (Сірә, мүмкін, кім біледі, байқаймын, тегі, т.б)
40. Қос сөздер дегенім не? Қос сөздердің жасалу жолдары

Екі сөздің қосарлануынан жасалатын сөздер қос сөздер деп аталады.

Қайталама қос сөз                                           қосарлама қос сөз

-бір сөздің қайталануынан;                          -екі сыңарының да мағынасы жоқ;

-бірінші сыңарына қосымша  жалғануы     -бір сыңарының мағынасы жоқ.

арқылы;

-екі сыңарына да қосымша жалғану арқылы;

-бірінші сыңары күшейткіш буын арқылы.

Әдебиеттік оқу

10. Торғай даласында алғаш қоңырау соққан ұлы ағартушы кім? (Ы.Алтынсарин)
20. Әдеби ертегі дегеніміз не? (Кейбір ертегінің шығарушы авторы белгілі болғандықтан, оны әдеби ертегі деп аталады).

30. «Біз мал баққан елміз,

Басымыздан сөз асырмаған елміз.

Еліміздің шетін жау баспасын деп найзаға үкі таққан елміз деген кім? (Қазыбек би)
40. Төбемнен шатыр етіп жай түскендей болды. Не істерімді білмеген меңіреу халде орнымнан сүйретіліп түрегеле бердім. Маңдайымнан бұрқ етіп суық терім шығып кетті. Бұл қай шығармадан үзінді, авторын ата? (Б.Соқпақбаев «Менің атым Қожа»)
Кімдер жүйрік,  өнерпаз білейікші,

Дарабозы, білімді мектептің жүрейікші.

Әділ қазы алқасына әділдікті,


    Ал, балаларға сәттілікті тілейікші, – деп келесі сөзді  әділ қазылар алқасына береміз.

Жеңімпаз топты анықтау,мақтау қағазын табыс ету.


      Құрметті оқушылар осымен біздің «Тәуелсіз елдің тірегі-білімді ұрпақ»  атты зияткерлік сайысымыз аяқталды. Қатысып, өз бақтарыңызды сыныағандарыңызға көп рахмет.Алдағы уақытты осындай сайыстардан қалыс қалмай қатысып жүріңіздер. Еліміздің болашағы білімді ұрпағында демекші білімді азамат болып өсіңіздер.

